
Nastavni predmet Tehnologija mašinskih cijevnih instalacija se podučava kako bi učenici stekli vještine spajanja 

materijala koji se koriste za proizvodnju cijevnih instalacija, te kako bi postali konkurentni na  tržištu rada i sebi 

omogućili pristup kvalitetnim profesionalnim prilikama. Kroz nastavni predmet Tehnologija mašinskih cijevnih 

instalacija, koji se izučava u srednjim stručnim i tehničkim školama, učenici će izučavati moderne postupke i 

načine spajanja materijala u instalaterskoj tehnici, a naučena znanja i vještine spajanja materijala imati će 

priliku utvrditi tokom obavljanja praktične nastave. 

Podučavanjem tehnologije mašinskih i cijevnih instalacija razvijaju se vrijednosti poput kritičkog mišljenja i 

inovativnosti u pristupu rješavanja praktičnih problema. Učenici postaju odgovorni u smislu rješavanja 

povjerenih zadataka te se osposobljavaju za izvršavanje zadataka uz zadovoljavajući nivo preciznosti. Također, 

izučavanjem nastavnog predmeta Tehnologija mašinskih i cijevnih instalacija učenici stiču konkretne tehničke 

vještine kao što su prepoznavanje tehničkih materijala i rukovanje alatima i mašinama. U tehničkim 

disciplinama, timski rad je ključan. Zbog toga učenici uče kako da rade zajedno, dijele odgovornosti i rješenja, 

čime razvijaju socijalne vještine i sposobnost saradnje. 

Podučavanje o Tehnologiji mašinskih i cijevnih instalacija doprinosi opštem tehničkom obrazovanju učenika 

kroz razvoj samostalnosti i pouzdanosti u radu, omogućavajući učenicima da postanu kompetentni i 

samopouzdani građani koji mogu aktivno učestvovati u globalnom društvu. Učenici unapređuju opću 

psihofizičku sposobnost, spretnost ruku i prstiju, usklađene pokrete i sposobnost predočavanja prostornih 

odnosa.  

Tehnologija mašinskih cijevnih instalacija omogućava integraciju znanja iz drugih nastavnih predmeta kao što 

su Tehničko crtanje, Matematika u struci i Mašinski materijali. 

Savremena koncepcija učenja i podučavanja tehnologije mašinskih i cijevnih instalacija naglašava interaktivne 

metode, korištenje tehnologije, projektnu nastavu i stvarne životne situacije. Fokus je na vještinama rješavanja 

problema, kritičkom mišljenju i kolaborativnom učenju. 

 Primjena znanja o mašinskim cijevnim instalacijama u usmenome i pisanome izražavanju, 

strukturiranju, analizi, razumijevanju i procjeni informacija upotrebljavajući različite načine 

prikazivanja tehničkih ideja u tehničkom kontekstu i stvarnome životu poštujući pravila tehničkog 

crtanja i standardizacije;  

 

 Razvijanje sposobnosti identifikacije i primjene odgovarajućih mašinskih cijevnih elemenata, 

rješavanje tehničkih problema kroz dizajn, analizu i optimizaciju, razumijevanje međusobnih uticaja 

različitih cijevnih elemenata u sistemima pri njihovoj montaži i održavanju, te prilagođavanje rješenja 

specifičnim zahtjevima mašinske industrije; 

 

 Razvijanje svijesti o potrebi pronalaska ekološki prihvatljivih rješenja prilikom montaže i održavanja 

mašinskih cijevnih instalacija, sa posebnim osvrtom na uštedu energije primjenom savremenih 

tehnoloških rješenja; 

 

 Razvijanje znatiželje, kritičkog razmišljanja, razvijanje svijesti o odgovornosti, želje za učenjem i 

znanjem kako upravljati svojim učenjem, razvijanje znanja o svijetu u kojemu žive i sposobnosti 

uočavanja problema i oblikovanja novih rješenja. 

Oblast A: Analiza, planiranje i organizacija rada  
Oblast analiza, planiranje i organizacija rada priprema učenika da efikasno organizuje svoje aktivnosti 
unutar radnog vremena. Učenik se priprema da kvalitetno analizira tehničku i tehnološku 
dokumentaciju mašinskih cijevnih instalacija i komponenti kroz detaljno iščitavanje tehničkih crteža, te 
kroz kombinovanje ranije stečenih znanja o pojedinim mašinskim elementima. Učenik se kroz ovu 
oblast priprema da samostalno kreira i popunjava tehničku dokumentaciju o pojedinim elementima 
cijevnih instalacija.  Na osnovu dokumentacije kojom raspolaže, kao i uvidom u stanje mašinske cijevne 
instalacije, odnosno sistema, vizuelnim pregledom učenik će određivati terminiranje i zamjenu ili 
reparaciju pojedinih dijelova mašinskih cijevnih instalacija u sistemu. 
Kroz vođenje tehničke dokumentacije učenik treba da prati vrijeme redovnih servisa pojedinih 
komponenti mašinskih cijevnih instalacija, kao i sistema u cjelini. Učenik se osposobljava za samostalnu 
izradu plana i toka rada u skladu sa postojećom tehničkom dokumentacijom mašinske cijevne 
instalacije.  
 

Oblast B: Operativni poslovi 
Oblast operativni poslovi podrazumijeva aktivnosti montiranja i održavanja mašinskih cijevnih 
instalacija, poštujući propise koje je odredio proizvođač. Da bi uspješno izvršavao operativne poslove 
učenik treba poznavati princip rada sistema cijevnih instalacija. Također, za pravilno montiranje 
dijelova koji formiraju cijevnu instalaciju neophodno je da učenik za dati mašinski dio detaljno izuči 
tehničku dokumentaciju, kao i primijeni stečeno enciklopedijsko znanje o dijelovima mašinskih 
cijevnih instalacija koje stiče kroz nastavni predmet tehnologija mašinskih cijevnih instalacija. Učenik 
prije svega mora biti sposoban na tehničkom crtežu vizuelno prepoznati svaki od dijelova sistema 
cijevnih instalacija koji imaju funkcionalnu ulogu, kao i pri pregledu cijevne instalacije tokom 
praktičnog rada i profesionalnog angažmana.  
 

Oblast C: Zaštita zdravlja i životne okoline 
Oblast zaštita zdravlja i životne okoline upoznaje učenike s načinima uticaja tehnike na životnu 

sredinu i dobrobiti koje je tehnika donijela u svakodnevnom životu čovjeka. Učenici usvajaju 

znanja i razvijaju stavove da svako tehničko rješenje koje doprinosi poboljšanju kvaliteta života, 

isto tako može imati negativan uticaj na životnu sredinu i zdravlje ljudi. Analizirajući uticaj tehnike 

na životnu sredinu u stanju su odabrati ona tehnička rješenja čiji je negativan uticaj na okoliš i 

zdravlje ljudi minimalan. 

Kroz ovu oblast učenici utvrđuju prednosti novih tehničkih rješenja u zaštiti životne sredine, te 

njihov učinak na okoliš i zdravlje ljudi. Pravilnim odabirom komponenti mašinskih cijevnih 

instalacija, te njihovim rasporedom unutar instalacije, vodeći računa o materijalima od kojih su 

napravljene, utiču na smanjenje onečišćenja okoline, te izražavaju ekološku osviještenost u 

svakodnevnoj primjeni tehnike i tehnologije. 

Važno je učenicima ukazati na prednosti alternativnih izvora energije, predstaviti pojam reciklaže 

tokom rada na reparaciji i održavanju mašinskih cijevnih instalacija, te održivog razvoja, ali i 

racionalno korištenje postojećih resursa i pravilno odlaganje otpada. Kroz ovu oblast učenici se 

upućuju na donošenje odluka koje će pozitivno uticati, kako na njih tako i na sredinu u kojoj žive. 

PK3 – Oblasna struktura predmetnog 
kurikuluma 

A 
ANALIZA, PLANIRANJE I ORGANIZACIJA RADA 

Ishod učenja 

A.II.1. Analizira narudžbe i 
zahtjeve klijenta. 

 

 

A.II.2. Organizuje vlastiti 
rad tokom radnog 
vremena. 

 

A.II.3. Optimizira procese 
instalacije tehničkog 
sistema u skladu s 
tehničkim zahtjevima i 
resursima. 

Indikatori 
A.1.1. Klasificira narudžbe klijenata i povezanu dokumentaciju. 
A.1.2. Utvrđuje mogućnosti izvođenja radova u skladu sa zahtjevima. 
A.1.3. Objašnjava pravilno rukovanje sistemom grijanja/hlađenja i/ili 
sanitarnim sistemom. 
 
 
A.2.1. Popunjava tehničko-tehnološku dokumentaciju .  
A.2.2. Demonstrira tehnološki postupak izvođenja radnoga zadatka. 
 
 
A.3.1. Odabire potrebne materijale i elemente sistema za instalaciju. 
A.3.2. Kategorizira i priprema alate i mjerne instrumenate potrebne za 
precizno izvođenje radnih zadataka. 
A.3.3. Objašnjava redoslijed operacija instalacije tehničkog sistema. 
 
 

KLJUČNI SADRŽAJI 

Narudžba, radni nalog, otpremnica, uputa o montaži, tehnička dokumentacija, projektna dokumentacija, 
tehnički crtež, tehnička skica, katalog proizvoda, tehnološki postupak, elementi mašinske instalacije, 
elementi cijevne instalacije, alati, mjerni instrumenti, radne operacije, vrijeme izrade mašinskog elemenata. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Nastavnici trebaju povezivati teorijske osnove sa stvarnim primjerima iz prakse, koristeći studije slučaja i 
simulacije kako bi učenici stekli primjenjiva znanja. Organizovati nastavu tako da kroz grupne zadatke, 
diskusije i radionice, učenici aktivno učestvuju u analiziranju narudžbi, dokumentacije i tehničkih postupaka. 
Nastavnici trebaju koristiti softvere za tehničku dokumentaciju i planiranje rada kako bi učenici razvili 
digitalne vještine važne za struku. Učenicima omogućiti analizu projektne dokumentacije i procjenu 
mogućnosti izvođenja radova, kako bi donosili odluke na temelju tehničkih i ekonomskih faktora. Nastavnici 
trebaju naglasiti važnost pravilnog rukovanja instalacijskim sistemima te razvijati komunikacijske vještine 
učenika za profesionalnu interakciju s klijentima i radnim grupama. 

2. Mogućnost ostvarivanja međupredmetne povezanosti – međupredmetne korelacije 

Za postizanje ostvarenosti ishoda učenja u oblasti analize, planiranja i organizacije rada ključno je ostvariti 
međupredmetnu povezanost sa nastavnim predmetima Tehničko crtanj, Mašinskim materijali i Matematika 
u struci. Tehničko crtanje učeniku pruža temelje za razumijevanje i popunjavanje tehničko-tehnološke 
dokumentacije, dok mu Matematika u struci omogućava proračunavanje vremena potrebnog za izvođenje 

 Srednje II 

Godine učenja i podučavanja predmeta: 1 

PK4 – Odgojno-obrazovni ishodi 

određene aktivnosti povezane s organizacijom vlastitog rada i rada unutar grupe. Izučavanje Mašinskih 
materijala doprinosi učenikovom pravilnom odabiru elemenata mašinskih i cijevnih instalacija na osnovu 
poznavanja osobina materijala od kojih su elementi napravljeni. 

 

3.  Mogućnosti odgojnog djelovanja i razvoja kompetencija – kompetencijski pristup 

Nastavni predmet Tehnologija mašinskih cijevnih instalacija omogućava učenicima razvoj stručnih i ključnih 
kompetencija neophodnih za efikasno izvođenje instalacijskih radova, uz istovremeni odgojni uticaj koji ih 
osposobljava za odgovoran i samostalan rad. 

Kroz analizu narudžbi i zahtijeva klijenata, učenici razvijaju kritičko mišljenje i analitičke vještine, što im 
omogućava donošenje informisanih odluka i rješavanje problema u stvarnim radnim situacijama. 
Organizacija vlastitog rada doprinosi razvoju samostalnosti, odgovornosti i efikasnog upravljanja 
vremenom, dok ih optimizacija instalacijskih procesa uči kako pravilno rasporediti resurse i primijeniti 
tehnička znanja u skladu s profesionalnim standardima. 

Praktične aktivnosti, kao što su odabir materijala, rukovanje alatima i izvođenje tehnoloških postupaka, 
razvijaju preciznost, tehničku pismenost i radne navike potrebne za sigurno i kvalitetno izvođenje zadataka. 
Istovremeno, popunjavanje tehničke dokumentacije i timski rad podstiču komunikacijske vještine i saradnju, 
ključne za profesionalni razvoj i uspjeh u struci. 

Ostvarivanjem navedenih ishoda učenja, učenici ne samo da stiču tehnička znanja i vještine, već i razvijaju 
odgovoran odnos prema radu, profesionalnu etiku i sposobnost donošenja odluka, što ih priprema za 
uspješnu karijeru u oblasti mašinskih cijevnih instalacija. 

B 
OPERATIVNI POSLOVI 

Ishod učenja 

B.II.1. Analizira tehničko-
tehnološku 
dokumentaciju. 

  

 

B.II.2. Projektuje 
instalacijske mreže. 

 

 

 

 

 

 

 

 

Indikatori 
B.1.1. Tumači radni nalog i prepoznaje ključne zahtjeve za izvođenje 
instalacijskih radova. 
B.1.2. Objašnjava način izvođenja radova u skladu sa uputstvom za montažu. 
B.1.3. Primjenjuje projektnu dokumentaciju, skice i tehničke crteže u pripremi 
za montažu. 
 
 
B.2.1. Upoređuje vrste instalacijskih mreža, grijaćih/rashladnih uređaja i  
elemenata sistema na osnovu tehničkih i funkcionalnih karakteristika. 
B.2.2. Ocrtava tačne pozicije elemenata u sistemima mašinskih i cijevnih  
instalacija prema tehničkoj dokumentaciji. 
B.2.3. Klasificira i odabire odgovarajuće cijevne elemente, nosače, izvore  
napajanja i regulacione komponente prema zahtjevima instalacije. 
B.2.4. Objašnjava metode spajanja i obrade cijevnih elemenata prema čvrstoći  
spoja, trajnosti i primjeni. 
B.2.5. Opisuje funkcionalnu ulogu i međusobnu povezanost cijevnih 
elemenata, regulacijskih komponenti i izvora energije unutar instalacijskog 
sistema. 
B.2.6. Provjerava ispravnost i funkcionalnost instalacijske mreže na osnovu 
tehničkih parametara i standarda. 
B.2.7. Postavlja kontrolne i regulacijske elemente unutar instalacije u skladu s 
tehničkim normama i zahtjevima sistema. 
 

KLJUČNI SADRŽAJI 

Tehničko-tehnološka dokumentacija, instalacijske mreže, radni parametri sistema, sistema 
grijanja/hlađenja, sanitarni uređaji i oprema, odmuljavanje, ozračivanje, pritisak, protok, temperatura, 
nosači, izvori napajanja, cijevni elementi, sječenje, narezivanje, savijanje, razvijanje, zavarivanje, lijepljenje, 
kotlovsko postrojenje, toplotne pumpe, solarno grijanje, kontrolni elementi, regulacijski elementi,  

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Efikasna realizacija oblasti operativnih poslova zahtijeva kombinaciju teorijskih i praktičnih metoda rada 
kako bi učenici stekli primjenjiva znanja. Nastavnik može započeti čas analizom radnog naloga i tehničke 
dokumentacije, pri čemu učenici razvijaju sposobnost razumijevanja projektnih zahtjeva. Poticati učenike 
na interaktivne diskusije i crtanje pozicija elemenata unutar sistema, čime se podstiče njihova vizualizacija i 
logičko povezivanje sadržaja. Poseban naglasak treba staviti na uporednu analizu različitih instalacijskih 
mreža, kao i funkcionalnost njihovih elemenata kako bi učenici mogli donositi tehnički ispravne odluke. U 
praktičnom dijelu nastave učenici izvode zadatke vezane za odabir i spajanje cijevnih elemenata, čime 
razvijaju motoričke vještine i preciznost u radu. Nastavnik treba koristiti multimedijalne sadržaje i realne 
primjere iz prakse kako bi učenici lakše razumjeli rad grijaćih i rashladnih uređaja unutar sistema. Na kraju, 
kroz evaluaciju i analizu izvedenih radova, nastavnici razvijaju kod učenika kritički odnos prema vlastitom 
radu i razvijaju njihovu sposobnost samostalnog rješavanja problema u struci. 

2. Mogućnost ostvarivanja međupredmetne povezanosti – međupredmetna korelacija 

Matematika u struci pomaže u proračunima potrebnim za dimenzionisanje instalacija i određivanje 
optimalnih parametara rada sistema. Mašinski materijali omogućavaju učenicima da pravilno klasificiraju 
cijevne elemente i odaberu odgovarajući materijal na osnovu njegovih osobina. Tehnologija obrade i 
montaže osposobljava učenike za odabir metoda spajanja i pravilnu montažu instalacijskih sistema, dok im 
znanja iz pogonskih i radnih mašina omogućavaju razumijevanje izvora napajanja i funkcionalnosti sistema 
grijanja i hlađenja. Kroz Ekonomiku i organizaciju poslovanja, učenici razvijaju sposobnost planiranja i 
optimizacije rada, što doprinosi efikasnoj izvedbi instalacijskih mreža. 

3. Mogućnosti odgojnog djelovanja i razvoja ključnih kompetencija – kompetencijski pristup 

Nastavnik ima mogućnost da podstiče razvoj ključnih kompetencija kao što su tehničko-inženjerska 
pismenost, kritičko razmišljanje, timski rad i odgovornost. Razvijanje matematičke i tehničke kompetencije 
postiže se analizom ispravnosti instalacijskih mreža, klasifikacijom cijevnih elemenata i određivanjem 
optimalnih metoda spajanja, čime učenici stiču sposobnost donošenja tehničkih odluka. Kroz zadatke iz 
tehnologije mašinskih i cijevnih instalacija, učenici uče kako pravilno odabrati, obraditi i spojiti cijevne 
elemente, razvijajući pritom preciznost i odgovornost u radu. 

Timski rad i komunikacijske vještine jačaju se kroz grupne aktivnosti u kojima učenici zajedno analiziraju 
projektne nacrte, upoređuju vrste instalacijskih mreža i zajednički donose zaključke o izboru najboljih 
rješenja. Nastavnik također podstiče razvoj poduzetničkih kompetencija tako što učenicima omogućava rad 
na simulacijama realnih situacija u instalacijskom inženjerstvu, gdje trebaju pronaći efikasna i ekonomski 
isplativa rješenja. 

B 
OPERATIVNI POSLOVI 

Ishodi učenja 

B.III.1. Računa radne 
parametre sistema 
grijanja/hlađenja. 

 

 

B.III.2. Objašnjava 
postupke održavanja 
sistema grijanja/hlađenja.  

 

 

B.III.3. Analizira primjenu 
sanitarnih uređaja i 
opreme. 

 

 

B.III.4. Revidira ispravnost 
rada cijevne instalaci. 

 

Indikatori 
B.1.1. Opisuje radne parametre sistema grijanja/hlađenja. 
B.1.2. Odabire elemente sistema na osnovu vrijednosti radnih parametara 
sistema za grijanje/hlađenje. 
B.1.3. Upoređuje rad agregata za snabdijevanje sistema energijom. 
 
 
 
B.2.1. Objašnjava ulogu potrošnog materijala u sistemu. 
B.2.2. Klasificira nepravilnosti i kvarove u radu sistema. 
B.2.3. Opisuje postupke otklanjanja nepravilnosti i kvarova unutar sistema. 
B.2.4. Identificira neispravne elemente sistema. 
 
 
B.3.1. Klasificira opremu i sanitarne uređaje.  
B.3.2. Objašnjava montažu, rad i funkciju sanitarnog sistema. 
B.3.3. Opisuje načine pročišćavanja sanitarnog sistema. 
B.3.4. Identificira dotrajale elemente sanitarnog sistema. 
 
 
 
B.4.1. Pušta u rad manje grijaće i rashladne sisteme. 
B.4.2. Utvrđuje nepropusnost instalacija grijaćih i rashladnih sistema. 
 
 

KLJUČNI SADRŽAJI 

Radni parametri, pritisak, temperatura, vlažnost, agregati, pumpe, kompresori, električni agregati, 
standard, potrošni materijal, filteri, rashladni plin, nepravilnost unutar sistema, kvar, sanitarni sistem, 
oprema i sanitarni uređaji, kade, bojleri, baterije, slivnici, umivaonici, sudoperi, uređaji za odvod otpadnih 
voda, kućne instalacije. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Nastavnici objašnjavanjem osnovnih radnih parametara sistema grijanja i hlađenja, kao što su temperatura, 
pritisak i protok uvode učenika u ovu oblast. Kroz primjenu simulacija i praktičnih zadataka učenici će naučiti 
kako pravilno odabrati odgovarajuće elemente sistema (kotlove, pumpe, ventile) na osnovu tih parametara. 

Nastavnici mogu koristiti multimedijalne alate i studije slučaja za ilustraciju prednosti i nedostataka različitih 
sistema mašinskih i cijevnih instalacija. Nastavnik treba dati upute učenicima kako analizirati različite vrste 
agregata (toplotne pumpe, kotlove, bojleri) i uporediti njihovu efikasnost u snabdijevanju sistema 
energijom.  

Nastavnici trebaju obezbijediti učenicima uvid u različite vrste opreme i sanitarnih uređaja, objašnjavajući 
njihovu funkciju u sanitarnim sistemima. U okviru analize kontrolnih i regulacijskih sistema, učenicima dati 

 Srednje III 

Godine učenja i podučavanja predmeta: 2 



9 

zadatak da prepoznaju komponente poput ventila, senzora i termostata, te razumiju njihovu ulogu u 
održavanju stabilnih radnih parametara. 

Praktične vježbe treba usmjeriti na analizu i dijagnosticiranje nepravilnosti i kvarova unutar sistema. Kroz 
studije slučaja i zadatke učenicima pokazati kako prepoznati neispravne elemente (puknute cijevi, blokirani 
ventili) te kako ih efikasno zamijeniti ili popraviti prema standardima. 

2. Mogućnost ostvarivanja međupredmetne povezanosti – međupredmetna korelacija 

Matematika i Fizika su ključni za proračun parametara sistema grijanja i hlađenja i korištenje 
standardizovanih elemenata. Učenici koriste matematičke metode za proračun potrebnih dimenzija, 
pritisaka i temperature unutar sistema, dok Fizika omogućava razumijevanje osnovnih principa 
termodinamike koji utiču na efikasnost sistema grijanja/hlađenja. 

Kroz tehničko crtanje učenici uče kako da vizualiziraju raspored sistema i odrede poziciju elemenata, što je 
neophodno za pravilno funkcionisanje sistema grijanja, hlađenja i sanitarnih instalacija. 

Kroz tehnologiju obrade i montaže, učenici usvajaju vještine potrebne za rad sa potrošnim materijalom i za 
otklanjanje nepravilnosti i kvarova u sistemima. Praktične vježbe omogućavaju učenicima da prepoznaju 
dotrajale elemente  i nauče postupke njihove zamjene. 

Učenici kroz predmet poduzetništvo mogu analizirati troškove instalacije i održavanja sistema 
grijanja/hlađenja, te evaluirati efikasnost izbora sistema na osnovu radnih parametara. Kroz poduzetništvo 
učenici razvijaju vještine upravljanja resursima i planiranja potrebnog vremena za izvršenje zadataka.  

3. Mogućnosti odgojnog djelovanja i razvoja ključnih kompetencija – kompetencijski pristup 

Kompetencijski pristup omogućava učenicima razvoj ključnih kompetencija potrebnih za uspješno 
suočavanje s izazovima u struci, poput analize, proračuna i optimizacije sistema grijanja, hlađenja i 
sanitacije. Učenici uče kako efikasno definirati radne parametre sistema, odabrati odgovarajuće elemente i 
usporediti rad različitih agregata za snabdijevanje energijom. Ovaj pristup omogućava im da koriste 
standardizirane elemente i tehnološke postupke za proračun parametara sistema, čime razvijaju preciznost 
i odgovornost u radu. Također, učenici razvijaju sposobnosti za analizu i otklanjanje nepravilnosti u radu 
sistema, što je ključno za održavanje funkcionalnosti instalacija. Pored tehničkih vještina, kompetencijski 
pristup doprinosi i razvoju socijalnih kompetencija, jer učenici sarađuju u timu prilikom rješavanja problema 
i komuniciraju s kolegama i stručnjacima. Na kraju, učenici razvijaju svijest o važnosti održivosti i sigurnosti 
pri radu sa složenim sistemima, prepoznajući dotrajale elemente i primjenjujući odgovarajuće postupke 
održavanja. Kroz sve ove aktivnosti, kompetencijski pristup priprema učenike za uspješan profesionalni rad 
i doprinos društvu. 

 

C 
ZAŠTITA ZDRAVLJA I ŽIVOTNE OKOLINE 

Ishodi 

C.III.1. Procjenjuje uticaj 
različitih elemenata 
sistema za 
grijanje/hlađenje na 
ekološko onečišćenje. 

 

C.III.2. Provodi mjere 
zaštite okoliša.  

 

Indikatori 
C.1.1. Nadzire stanje energetskih postrojenja i vodova.  
C.1.2. Odabire elemente instalacije na osnovu njihove energetske efikasnosti. 
C.1.3. Mijenja dotrajale elemente instalacije. 
 
 
 
 
C.2.1. Identificira mogućnosti primjene alternativnih izvora energije pri 
projektovanju sistema za grijanje/hlađenje. 
C.2.2. Provoditi mjere odlaganja otpadnog materijala.   

 C.2.3. Primjenjuje mjere zaštite okoliša prema važećim zakonskim i 
podzakonskim propisima. 

KLJUČNI SADRŽAJI 

Ekološko onečišćenje, energetska postrojenja, posude pod pritiskom, električni vodovi, plinske instalacije, 
vodovodne instalacije, uljne instalacije, alternativni izvori energije, otpad, odlaganje otpada, zakoni o zaštiti 
okoliša. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Efikasno učenje i podučavanje ključni su za razvoj vještina i znanja potrebnih učenicima u oblasti zaštite 
okoliša i energetskih sistema. Nastavnici trebaju primjenjivati različite metode podučavanja koje potiču 
aktivnu participaciju učenika, kao što su grupni rad, praktične vježbe i simulacije, te povezivanje teorije i 
prakse. Uvođenjem realnih primjera iz industrije, učenici mogu bolje razumjeti ekološki uticaj i energetsku 
efikasnost sistema za grijanje, hlađenje i druge instalacije. Korištenje multimedijskih resursa, poput video 
materijala i interaktivnih simulacija, dodatno doprinosi vizualizaciji složenih tehničkih procesa. Osim toga, 
važno je stvarati prostor za samostalno istraživanje i analizu, gdje učenici mogu uočiti praktične primjene 
teorijskog znanja. Nastavnik treba stvoriti sigurno okruženje unutar razreda, tako da učenik kroz redovno 
postavljanje pitanja dobija povratne informacije koje kod učenika razvijaju kritičko razmišljanje i sposobnost 
primjene naučenog u različitim situacijama. Učenje treba biti usmjereno na razvoj specifičnih kompetencija 
koje mogu koristiti u svom budućem profesionalnom životu, uključujući analizu i implementaciju mjera 
zaštite okoliša i energetske efikasnosti. Nastavnici trebaju koristiti evaluacijske metode koje mjere ne samo 
stečeno znanje, već i sposobnost učenika da primjene naučeno u realnim situacijama. Nastavnici trebaju 
objasniti da ne postoje idealna rješenja u smislu isplativosti i očuvanja životne sredine, jer su ova dva pojma 
često u konfliktu. Međutim, kroz ljudski rad i napredovanje tehnologije, trebamo nastojati usaglasiti ih i 
približiti što je više moguće. 

 

2. Mogućnosti ostvarivanja međupredmetne povezanosti – međupredmetne korelacije 

U kontekstu zaštite okoliša i energetske efikasnosti, učenici mogu koristiti matematičke modele za 
izračunavanje energetske efikasnosti određenih sistema, dok fizika omogućava razumijevanje osnovnih 
principa prijenosa energije. Kroz tehnologiju obrade i montaže učenici se uče kako koristiti alternativne 
izvore energije koji neće zagađivati okoliš, a ujedno će biti i ekonomski isplativi. Ekonomičnost rješenja 
analizira se kroz znanja stečena u okviru nastavnog predmeta Poduzetništvo i Mašinski materijali.  

3. Mogućnosti odgojnog djelovanja i razvoja ključnih kompetencija – kompetencijski pristup 

Kroz oblast zaštita zdravlja i životne okoline, zaštite okoliša i energetske efikasnosti, kompetencije kao što 
su analitičko razmišljanje, rješavanje problema i efikasna primjena tehničkih znanja postaju temeljne za 
profesionalni razvoj učenika. Nastavnici trebaju razvijati vještine koje omogućuju učenicima da prepoznaju 
ekološke izazove, analiziraju radne parametre sistema za grijanje i hlađenje te predlažu održiva rješenja za 
smanjenje ekološkog otiska. Kroz integraciju različitih disciplina, učenici uče kako primijeniti teorijsko znanje 
u praksi, razvijajući sposobnost za donošenje informiranih odluka u realnim situacijama. Također, važan 
element kompetencijskog pristupa je razvoj socijalnih i komunikacijskih vještina, jer učenici često rade u 
grupama na projektima koji zahtijevaju saradnju i efikasnu razmjenu ideja. Nastavnici trebaju omogućiti 
učenicima da prepoznaju važnost etičkih i društvenih pitanja vezanih za zaštitu okoliša, te ih potaknuti na 
aktivno učešće u očuvanju prirodnih resursa. Kompetencijski pristup također uključuje razvoj vještina 
upravljanja resursima i primjene zakonodavstva, što učenicima omogućava da shvate ulogu zakona o zaštiti 
okoliša u očuvanju ekološke ravnoteže. 

Učenje i podučavanje su dinamični procesi koji se neprestano razvijaju kako bi pratili promjene u društvu, 

tehnologiji i potrebama tržišta rada. Novi pristupi podučavanju nastoje učenicima omogućiti dublje 

razumijevanje gradiva i razviti ključne kompetencije potrebne za suočavanje s izazovima današnjeg svijeta. 

Jedan od takvih pristupa je kompetencijski pristup, koji stavlja fokus na sticanje sposobnosti i vještina koje 

učenici mogu primijeniti u stvarnim životnim situacijama. Umjesto tradicionalnog pristupa koji se fokusira na 

samo usvajanje teorijskog znanja, kompetencijski pristup uključuje primjenu tog znanja kroz projekte, zadatke 

i aktivnosti koje omogućavaju učenicima da aktivno učestvuju u procesu učenja. 

Kompetencijski pristup omogućava učenicima da se ne fokusiraju samo na teorijske aspekte, već i na praktične 

vještine koje će im biti korisne u svakodnevnom životu i budućim karijerama. Kroz interdisciplinarne projekte, 

učenici razvijaju sposobnost povezivanja različitih oblasti znanja i razumijevanja međupredmetnih korelacija. 

Na primjer, u kontekstu sistema za grijanje i hlađenje, učenici mogu koristiti znanja iz Matematike za 

izračunavanje efikasnosti sistema, Fizike za razumijevanje prijenosa energije i tehnologije za primjenu 

alternativa u energetskim sistemima. Na taj način se razvijaju ključne kompetencije poput kritičkog 

razmišljanja, rješavanja problema i saradnje, koje su neophodne za uspješan rad u savremenim uslovima. 

Nove metode podučavanja, poput projektno orijentiranog učenja (PBL), omogućavaju učenicima da 

prepoznaju realne izazove i primjene stečena znanja u konkretne situacije. Korištenje tehnologije i digitalnih 

alata pomaže učenicima da istražuju, analiziraju i rješavaju zadatke uz pomoć savremenih resursa. Učenje 

temeljeno na istraživanju potiče učenike da samostalno postavljaju pitanja i traže odgovore, razvijajući time 

sposobnost kritičkog razmišljanja. Flipped Classroom, odnosno obrnuta učionica, omogućava učenicima da 

savladaju teorijske osnove kod kuće, dok se u učionici fokusiraju na praktičnu primjenu i diskusiju. Ove metode 

povećavaju angažman i motivaciju učenika, omogućujući im da postanu aktivni učesnici u procesu učenja. 

Kroz kompetencijski pristup i nove metodičke smjernice, nastavnici mogu stvoriti dinamičnu učionicu u kojoj 

učenici aktivno usvajaju i primjenjuju znanja i vještine. Ovaj pristup ne samo da omogućava učenicima da 

postanu stručnjaci u svom području, već ih također priprema za izazove koji ih čekaju u stvarnom životu, 

osiguravajući im sposobnost donošenja informiranih i odgovornih odluka. 

  

PK5 – Učenje i podučavanje 

Vrednovanje u predmetnom kurikulumu predstavlja ključni element koji omogućava mjeru uspjeha učenika, 

ali i učinka nastavnog procesa. Kroz vrednovanje, nastavnici mogu procijeniti ne samo znanje učenika, već i 

razvoj njihovih vještina, stavova i sposobnosti za primjenu naučenog u stvarnim situacijama. Vrednovanje se 

ne svodi samo na testove i ispite, već uključuje i druge oblike praćenja napretka, kao što su portfoliji, projekti, 

zadaci, kao i samoocjena i peer-to-peer vrednovanje. Ovaj holistički pristup omogućava učenicima da se izraze 

na različite načine, čime se uzimaju u obzir različiti stilovi učenja i omogućava sveobuhvatan razvoj. 

U kontekstu kompetencijskog pristupa, vrednovanje se temelji na procjeni postignuća učenika u sticanju 

ključnih kompetencija, kao što su kritičko mišljenje, rješavanje problema, timski rad i primjena teorijskog 

znanja u praksi. Vrednovanje također treba biti transparentno, kako bi učenici imali jasnu sliku o svojim 

snagama i područjima na kojima trebaju raditi. Pored toga, vrednovanje se koristi za pružanje povratnih 

informacija koje učenicima pomažu da prepoznaju svoje slabosti i upute ih ka potrebnim korektivnim 

radnjama. U tom smislu, vrednovanje postaje alat za učenje, a ne samo za ocjenjivanje. 

Pored tradicionalnih metoda vrednovanja, kao što su testovi i ispitivanja, potrebno je više koristiti i inovativne 

tehnike, kao što su projekti, zadaci iz stvarnog života i simulacije. Ove metode omogućavaju učenicima da 

primijene naučeno u stvarnim situacijama, čime se razvijaju njihovi praktični i analitički kapaciteti. Također, 

vrednovanje u kurikulumu treba biti usmjereno na praćenje napretka učenika kroz cijeli obrazovni proces, a 

ne samo na kraju obrazovnog ciklusa, jer kontinuirano praćenje omogućava prilagodbu nastave prema 

potrebama učenika. 

U kontekstu zaštite okoliša i energetske efikasnosti, vrednovanje treba obuhvatiti i procjenu sposobnosti 

učenika da prepoznaju ekološke aspekte i primjenjuju održiva rješenja. Ovdje se vrednuje sposobnost učenika 

da koriste alternativne izvore energije, analiziraju utjecaj svojih odluka na okoliš i predlažu mjere zaštite 

okoliša, čime se omogućava razvoj ekološke svijesti i odgovornosti. Na taj način, vrednovanje u predmetnom 

kurikulumu ne samo da doprinosi akademskom uspjehu učenika, već i njihovom oblikovanju u odgovorne, 

kritički orijentirane građane. 

 

 

 

PK6 – Vrednovanje u predmetnom kurikulumu 


